
Oddagrein

Leygardagin er ársins fyrsta 
bátastevna, og hetta er 
eisini tíðin, tá Rás2 eisini 
byrjar at senda beinleiðis  
frá ymsu stevninum.

Aftur í ár fer Rás2 at senda 
beinleiðis bátafestivalradio av 
Toftum, sum er legardagin.

Tað verða Vilmund Jac­
obsen og Heri Simonsen,  

sum fara at stýrar sendingini 
frá klokkan 11 til 17.00

Teir siga, at konseptið 
verður sum seinast, at Heri 
tekur stevnugestir í studio,  
sum er í bygninginum hjá 
KBH, og Vilmund verður 
umborð onkrum báti,  
sum siglir teinin úr 
Skálabotni út á Toftir.

Tað eru áhugaverdar visjónir, sum 
stjórin í Húsalánsgrunninum, 
Andras Róin, leggur fram í blaðnum 
í dag: at Húsalánsgrunnurin fer 
at byggja hundraðtals leiguíbúð­
ir, sum við sera lagaligari fígging 
gjøgnum Húsalánsgrunnin kann 
tryggja fólki eina húsaleigu, sum 
liggur um 4.000 - 4.500 krónur um 
mánaðin.

Føroyingar hava ongantíð megn­
að at skapt ein virðiligan bústaðar­
marknað. Koyrt hevur verið fram 
eftir fummum – og privatir pening­
astovnar hava alt valdið. Kapping 
millum bankar er ein býur í Kina, tí 
har ræður duopol, sum mangan er 
verri enn monopol – serliga tá pen­
ingastovnar látast at hava kapping, 

men kortini tryggja hvønn annan 
við at gera júst tað sama. Lækkar 
ein rentuna, so lækkar hin eisini. Tá 
koma eisini væl skrivað tíðindabrøv 
til miðlarnar um, at rentan lækkar – 
við útrokningum um, hvussu nógv­
ar túsund krónur ein sethúsaeigari 
við so og so stórari skuld sparir.

Tá teir so aftur hækka rentuna, 
so kemur kanska eitt tíðindabræv, 
men tá verður »rentan tillagað« – 
ein undarlig formulering, sum onk­
ur banka-spinndoktari man hava 
funnið uppá.

Tá so peningastovnarnir fóru at 
veita donsk realkredittlán, so kundi 
tú væntað, at støðið fór at verða, 
sum í Danmark. Men nei. Eitt »bi­
drag« hoyrir við til pakkan, og tað 

er eitt bidrag, sum einki hevur við 
ta kontrakt, tú sum lænari hevur 
gjørt, men eitt bidrag, sum bankin 
hækkar, tá honum tørvar meira 
pengar.

Soleiðis verður húsaeigarin på 
herrens mark, fullkomiliga gyrdur 
í brøkur.

Bústaðarviðurskiftini hava stór­
an týdning, tá vit tosa um fólka­
fráflyting. Vit sóu tað í seinastu 
kreppuni, at fólk flýddu um háls og 
herðar av landinum undan arbeiðs­
loysi og sethúsaskuld. 

Flytur tú sum nýútbúgvin til 
Føroyar, so hevur tú onga arbeiðs­
loysistrygd og so slett onga bú­
staðartrygd. Tú mást út at leiga á 
privata og óskipaða marknaðinum, 

ella mást tú seta teg í skuld upp um 
bæði oyru – og tað ber ikki til, tá tú 
ert nýútbúgvin við ongum arbeiði.

Tí er tað kærkomið, um Húsa­
lánsgrunnurin kann verða við til 
at broyta bústaðarfíggingina mun­
andi.

Tað er gott við sterkum bankum. 
Men tað er uppaftur betur, um 
bankarnir fáa tað mótspælið sum 
ger, at fólkið og samfelagið eisini 
fær part av vinninginum.

Vónandi liggur fíggjarmálaráð­
harrin ikki á boðunum.

Gott um leiguíbúðir kunnu 
gerast eitt veruligt alternativ

Ein lesari okkara hevur 
gjørt okkum varug við, 
at vit vóru ov skjót her á 
síðuni at rósa Ognarfel­
ag Tryggingartakaranna 
fyri »opinleika«, bara tí at 
tryggingin í framtíðini fer 
at senda út atkvøðuseðlar 
til allar tryggingartakarar.

Lesarin sigur soleiðs:
– Hvat í verðini hevur 

tað við opinleika at gera, at 
tryggingartakarar hereftir 
allir fáa ein atkvøðuseðilin 
sendandi uttan umbøn o. a. 
– TF-holding verður akkurát 
líka afturlatið eftir hetta. 
Opinleiki hevur ein heilt 
annan týdning í einum org
anisatoriskum høpi – ein 
kann spyrja, hvat verð
ur nú opinleiki um? 

Felagið er ongantíð so nógv 
afturlatið sum við stóra um
boðsráðnum – og hetta við 
atkvøðuseðlunum at senda 
út til øll er rein sminka og 
ein liður í at avleiða upp
merksemi. Hetta eru SEV-
metodur umaftur – fupp. 

At senda atkvøðuseðlar 
út er ikki eingang geni
alt (hestavognur) – hvat 
við at atkvøða elektron
iskt á einari heimasíðu 
– vit liva í 2012. Men tað 
hevur heldur onki við op
inleika at gera – meira ein 
mannagongd og tøkniliga 
brúkaravinarlig loysn. 
Opinleiki er ikki eingang 

partur av orðaðu kjarnu
virðunum hjá holding

felagnum! Evnið 
verður viðgjørt 

púra ókrit
iskt.

Atkvøðuseðlar einki 
við opinleika at gera

Alternativ bústaðarfígging

Tá løgtingsfólk nú fara í 
summarfrí – og tingsetan 
2011 endar, er tað eitt nógv 
broytt samfelag, har Mið­
flokkurin, Sjálvstýrisflokk­
urin, Fólkaflokkurin og Sam­
bandsflokkurin nú hava rátt 
fyri borgum í eitt hálvt ár.

Ongantíð fyrr eru so koll­
veltandi broytingar gjørdar 
eftir so stuttari tíð. Broyting­
ar, sum eru góðar og gagna 
fleiri fólkum. Serliga politik­
arum sjálvum, og teimum, 
sum eru ríkari enn teir. 

Broytingar, sum gera við­
urskiftini hjá teimum lág­
løntu munandi verri. Broyt­
ingar, sum til dømis hækka 
skattingina av pensjónum 
hjá lærarum og sjúkrasystr­
um eini 13 prosent.

– Men so skal sigast, at 
einasti bólkur, sum ikki fær 
hesa skattahækking í síni 
pensjón eru politikararnir 
sjálvir. Men hví skulu teir 
tað? Teir eru so vanir at 
kradda sær sersømdir –  og 
teir blúgvast heldur ikki við 
at kradda sær enn eini ser­
rættindi við, at teirra pensjón 
ikki verður skattað, fyrr enn 
hon verður útgoldin. Soleið­
is er muran bara í føroyskum 
politikarum...

Vit síggja broytingar, sum 
geva arbeiðsleysum karens­
dagar, sum lækka útgjaldið til 
arbeiðsleys og sum hækkar 
inngjald til ALS.

Broytingar sum gera, at 
tey sum nærkast pensjóns­
aldri mugu fyrireika seg til 

eitt longri arbeiðslív.
Jú, vit kundu hildið á at 

reksa upp avrik, sum gagna 
nøkrum, men sum gera um­
støðurnar hjá nógvar ferðir 
fleiri so nógv verri. Tað tyk­
ist sum um talan er um eina 
dulda ætlan at laða niður 
vælferðartænastur – við 
fíggjarkreppuni sum skálka­
skjól.

– Er tað løgið, at vit fáa 
eina trúvirðisgjógv millum 
politikarar og fólkið, sum 
skrivað stendur í »Eygamáli­
num« á síðu 18? 

– Og so segði onkur, at tað 
er fólksins vilji...

Flott politisk avrik 
– serliga fyri summi

Credi­
bility Gap
Eyðfinnur Jacobsen
Eygamálið  á síðu 18

Hvat er 
føroyski 
tónleik­
urin í KVF?
Steintór Rasmussen
Kjak á síðu 18

Hugskot og viðmerkingar – send sms til 225000

Rás2 sendir beinleiðis av Toftum


